
Bünyadova Şirin Teymur qızı Azərbaycanda etnoqrafıya elminin yeni nəslinə mənsub istedadlı alimlərimizdəndir. Tükənməz zəhmətsevərliyilə seçilən gənc tədqiqatçı qısa vaxt ərzində onlarca yüksək elmi dəyərli əsərlər yazmış, arxeologiya ilə sıx təmasda olan Azərbaycan etnoqrafiyasmın özuhəməxsus zənginliyini aləmə bəyan etmişdir. Daim axtanşlarda olan alimin yeni məqaləsi jurnahmıza töhfədir.
NİZAMİ GƏNCƏVMN ƏSƏRLƏRİNDƏ
AZƏRBAYCAN XALÇAÇILIĞININ ƏKSl
Şirin Bünyadova
(Azərbaycan Milli Elmlər Akademiyası Arxeologiya və Etnoqrafıya tnstitutu)
Bütün dünya xalqlarmda olduğu kimi, Azərbaycanda da eynilə müxtəlif sənət sahələri inkişaf etmişdir.Tarixi daha da qədimlərə gedib çatan sənət növləri əhalinin məişətində muhum rol oynamış və yeni - yeni sahələrin formalaşmasına təkan ver-mişdir. Vətənimiz Azərbancanın zəngin təbiəti,bol nemətləri və inkişaf etmiş təsər-rüfat sahələri burada sənətkarlığm inkişafma zəmin yaratmışdır. Xüsusən də təsərrü-fatda qoyunçuluğun və ipəkçiliyin inkişafı öz növbəsində toxuculuğun inkişafını tə-min etmişdir. Toxuculuq müxtəlif məmulatların istehsah ilə məşğul olan elə bir sə-nət sahəsidir ki, xammalm növündən asıh olaraq (yun,ipək,kətan,pambıq və s.) öz növbesində onun da sahələri mövcud olmuşdur. Bəşər cəmiyyətinin inkişafmda ən mühüm nailiyyətlərdən hesab olunan ilk əl ilə toxuma dəzgahı e.ə. 6 - 5 ci minillik-lərdə meydana gəlmişdir. Təsadüfı deyildir ki, toxuculuq neolit dövründə yaranaraq ibtidai - icma dövründə geniş yayılmaqla bərabər, dövrünə görə elə bir kəşf hesab olunur ki,hətta bu xüsusiyyətə görə o, tarixə «neolit inqilabı» kimi daxil olmuşdur.
Qeyd etdiyimiz kimi,toxuculuğun müxtəlif sahələri vardır və onlardan biri də xalçaçıhq sənətidir. Azərbaycanda da xalçaçılıq sənətinın zəngin tarixi vardır. Xalça toxunması müəyyən vaxt və əmək sərf olunmasmı tələb edən zəhmətli bir işdir. Buna baxmayaraq bu iş uzun əsrlər boyu davam edərək bu gün də öz əhəmiyyətini itirməmişdir.
Azərbaycanda təsərrüfat həyatmın inkişafı öz növbəsində sənətkarhğm bir sahəsi olan xalçaçılığm da inkişafmı təmin etmişdir. Hələ X - XI əsrlərində Azərbaycan ərazisində olmuş xarici səyyahlar ölkəmizdəki xalçalar haqqmda öz əsərlərində məlumat vermişlər. Azərbaycan xalçalarmm yüksək keyfiyyətə malik olması onun xarici ölkələrdə yayılaraq geniş şöhrət tapmasma səbəb olmuşdur. Təsadüfi deyildir ki,xarici bazarlarda ən boyük tələbat da məhz Azərbaycanın xam ipəyinə,ipək parçalarına və bir də xalçaçılıq nümunələrinə olmuşdur. Azərbaycanm təsərrufat hə-yatı ilə yanaşı,eyni zamanda sənət sahələri haqqmda XII- XIII əsrlərdə Azərbaycanda olmuş xarici ölkələrdən gəlmiş alim və səyyahlar da öz əsərlərində məlumat ver-mişlər.Hətta XII - XY əsrlərdə xalçaçılıq sənətinin cox zəngin bir inkişaf yolu keçdiyi də bəllidir. Müəlliflərin tariximizi öyrənmək üçün mənbə rolu oynayan əsərlərində Azərbaycanda yüksək keyfıyyətli xalcalar toxunduğu və eyni zamanda xalçaçılığm yüksək inkişaf etdiyi göstərilir. Azərbaycan xalça sənətinə dair məlumatlar bununla

tamamlanmrr.Bu barədə məlumat verən müəlliflər içərisində XII əsrdə yaşamış klassiklərimizin əsərlərində də rast gəlmək mümkündür.Bu da təsadüfi deyildir. Çünki xalçaçılıq sənəti xalqm məişətində elə mühüm rol oynamışdır ki, xalqına, onun adət ənənələrinə, məişət tərzinə dərindən bağlı olan insanlar kimi, şair və mütəfəkkirləri-miz də məşhur əsərlərində bu sənət növünə yer verməyi unutmamışlar və yeri gəldikcə xalça və onun müxtəlif məmulatları barədə məlumat vermişlər.
Orta əsrlərdə yaşayıb yaratmış Azərbaycanın sənət korifeylərinin əsərlərində tez - tez xalçaçılıq məmulatlarmın adları çəkilir.Onlardan Nizami Gəncəvinin dövründə yaşayıb yaradan Xaqani Şirvaninin əsərlərində də xalça,palaz,fərş,palan haqqında məlumatlar vardır.Bu baxımdan Nizami Gəncəvi, Xaqani Şirvani və başga bu kimi dahi şair və mütəfəkkirlərimizin əsərlərində də verilən məlumatlardan xalçaçılığm geniş yayıldığı aydın sezilir. Xalçaçılıq orta əsrlərdə (Nizami Gəncəvi-nin dövründə) də əwəlki dövrlərdə olduğu kimi öz inkişafını davam etdirirdi. Dünyada şöhrət qazanmış Azərbaycan xalçası xammalı, bəzəyi və toxunma üsulları-na görə fərqlənmişdir. Onun yüksək keyfıyyətə malik olması xalçalara olan tələbatı artırmışdır. Müxtəlif ornamentlər, fusunkar rəng çalarları və özünəməxsusluq Azər-baycan xalça mədəniyyətini formalaşdırmışdrr. Xalçalar sadəcə bir əl işi deyil, onlarda xalqın məişəti, adət və ənənələrindən doğan xüsusiyyətlər də əks olunaraq xalq yaradıcılığmm məhsuluna çevrilmişdir.Toxunduqları yerlərin adlarına görə növ-lərə ayrılan Azərbaycan xalçaları müxtəlifliyi ilə seçilir və istifadə məqsədlərinə görə də fərqlənir. Təsadüfi deyildir ki,orta əsrlərin XII əsrdən sonrakı dövrlərinə aid Avropa səyyahlarmın məlumatlarında da Azərbaycan xalçaları barədə xəbər verilir. Marko Polo, Rubruk, Ambrozio Kontarini, Antoni Cenkinson və sair bu kimi müəl-liflər bu qəbildəndirlər.
XII əsr Azərbaycanın iqtisadi həyatındakı dirçəliş, şəhərlərin böyuməsi, sənət-karlığın inkişafı və ticarət əlaqələrinin genişlənməsi ilə müşahidə olunan bir dövr-dür. Bu inkişaf ölkənin siyasi və ictimai həyatına da sirayət etmişdi. Azərbaycanın böyük karvan yolu üzərində yerləşməsi onun Yaxm və Uzaq §ərqlə yanaşı eyni zamanda Avropanın da bir sıra ölkələri ilə ticarət əlaqələrini zəruri etmişdi. Azər-baycana müxtəlif yerlərdən - Hindistandan, Çindən, Misirdən, Avropadan tacirlər gəlirdilər, ölkəmizdə də həmçinin yarmarkalar təşkil olunurdu.Bu da öz növbəsində sənətkarlığın tərəqqisinə kömək edirdi. Azərbaycanm bir srra ən böyük şəhərləri (Naxçıvan, Gəncə, Təbriz, Şamaxı, Beyləqan və s.) sənətkarlıq və ticarət mərkəzlə-rinə çevrilmişdilər.
Sənətkarlığa xüsusi rəğbətilə fərqlənən Nizami Gəncəvinin «Xəmsə»sinə daxil olan əsərlərində müxtəlif peşələr haqqında məlumatlar vardrr. Bu peşələrlə yanaşı, Nizami yaradıcılığmda təkcə xalça haqqmda deyil,onunla bağlı olan digər məmulatla-nn da adlarma rast gəlmək mümkündür. Aydmdrr ki, Nizaminin təsvirləri ötəri xarakter daşıyır. Çünki, şair sənətkarlıq nümunələri haqqmda yeri gəldikcə bəhs edir,onları ətraflı təsvir etməyi qarşısrna məqsəd qoymamışdır. Lakin bu məlumatlar adları çəkilən xalçaçılıq nümunələrinin xalqm məişətində tutduğu önəmli yeri gös-tərmək baxımından çox əhəmiyyətlidir. Şairin zaman və məkan baxımından təsvir etdiyi hadisələr fərqli olsa belə,müəllif öz təsvirlərində müşahidə etdiyi, yaşayıb gördüyü doğma xalqmın həyat tərzini işıqlandırmağa çalışmışdrr. O, gündəlik həyatda

gördüklərini və sezdiklərini canlandıraraq təsvir etmişdir.Bu təsvirlər xüsusən məişət-də istifadə edilən xalçaçılıq məmulatlarına da aiddir. Nizami yaradıcılığının məhz bu keyfiyyəti də onun əsərlərinin əhəmiyyətini artırır və buna görə də tam əsasla demək olar ki,bir mənbə kimi bu gün də istifadə etməyimiz üçün geniş imkan yaradır.
Şairin xalçaçılığa dair mövcud olan bütün məlumatları və toxuma prosesi ilə bağlı maraq doğuran fikirləri onun bütün əsərləri boyu səpələnmişdir. Məsələn, «Xosrov və Şirin»də deyilir:
Bir tük qar yağan kimi qanadımız tökülür Hamımız heyvanların yununa pənah aparırıq. Göründüyü kimi, şair burada məişətdə heyvanların yunundan müxtəlif məqsədlərlə geniş istifadə olunduğunu göstərmişdir. (Yundan yorğan, döşək, xalçaçılıq məmulatları hazırlanırdı.) Nizaminin yaradıcılığmda xalçacılıqdakı toxuma prosesi ilə bağlı əvvəlcə yunun ipə cevrilməsi və bununla yanaşı müəllifin yunun əyrilməsində cəhrənin istifadə qaydasmı belə təsvir etməsi maraq doğurur. O, yazır:
Qarı arvadın dolandırdığı o cəhrə ilə Dolanan çərxi müqayisə edə bilərsən. Hərçənd ki, onu saz görərsən, Ilk dəfə firlatmasan fırlanmaz. Onu bilicinin əli fırlatsa, O fırlanma bir necə saat davam edər. Toxunma prosesindəki əriş və arğac sözlərinə də Nizami yaradıcılığmda rast gəlirik.   Arğac   sapları   əriş   saplarınm   arasmdan  keçırılır.Arğac   məmulatın   eni istiqamətində bir-birinə paralel olan saplar, əriş isə perpendikulyar saplardır.
Nizaminin əsərlərindən aydın olür ki,müəllifin zəngin müşahidə qabiliyyətini nəinki başqa məsələlərə, hətta sənətkarlıq barədə verdiyi məlumatlara da şamil etmək olar.Məsələn o qeyd edir ki, «yerə döşənən hər bir palaz xalça olmaz.»Burada palazla xalçanın fərqli olduğu vurğulanır.
Adətən Nizami Gəncəvinin adlarmı çəkdiyi xalçaçılıq numunələrinin rəng çalarlan, kompozisiyası barədə ətraflı məlumata rast gəlmək mümkün deyildir.Lakin «Xosrov və Şirin» əsərində ipəkdən toxunan fərşin gıil rəngində olması haqqmda verilən təsvir istisnalıq təşkil edir.Burada belə göstərilir ki,
Sah o gül rəngli ipək fərşin üzərindən Atı sürüb qəsrə sarı yaxınlaşdı. Göründüyü kimi, Azərbaycanda ipəkdən də xalça məmulatları toxunmuşdur. Nizaminin   «Isgəndərnamə»   poemasmda   Nüşabənin   dəbdəbəli   sarayında qiymətli xalı döşənməsini təsvir etməsi orta əsrlərdə xalçaçılığın məişətdə mühüm yer tutduğunu göstərir.O yazır:
Şəhanə sarayı çox ucadır, Içində qiymətli xalça salmmışdır. Müəllifın məlumatları bununla bitmir.Əsərdə olduqca böyük maraq doğuran bir təsvir də mövcuddur.Belə ki,şair elə buradaca Nüşabənin saraymda mövcud olan ipək parça üzərində Makedoniyalı Isgəndərin portret rəsmi həkk olunmuş xalçadan bəhs edir.Burada xammal kimi ipəkdən istifadə olunduğu göstərilmişdir. Şair «Xosrov və §irin»də isə belə deyir :

Gəbədən,kilimdən yol üstündə Bir meydan böyüklükdə xalı döşədi. Məlum olduğu kimi,hələ qədim zamanlardan bəri Azərbaycanda gəvə, kilim, sumax, vərni,  xalı,  zili, palaz,  çul,  çuval, məfrəş,  xurcun,  heybə  hazırlanırdı. Göstərilən bütün bu məmulatların əksəriyyətinin adlarma N.Gəncəvinin əsərlərində rast gəlməyimiz təsadüfi deyildir.Onlardan əsasən fərş, gəvə, palaz, çul, çuval, xalı, heybə və s.adlarma rast gəlirik ki, bu da toxuculuq və xalçaçılığm geniş yayıldığına dəlalət edir.  Məsələn,şair özünün «Xosrov və  Şirin»  əsərində  Xosrovun  ova çıxmasmı təsvir edərkən deyir: Min dəvə içi gözəl bəzək şeyləri ilə dolu olan ipək toxunuşlu mafraşlarla yüklənmişdir.Buradan da göründüyü kimi, mafraşın adı çəkilir. «Sirlər xəzinəsi»ndə isə Nizami üstündə namaz qılmaq ücün istifadə edilən səccadə adlı kiçik bir xalca növünün də admı xatırladır. Bununla şair həmin əşyalarm Azərbaycan  əhalisinin   həyatmm  müxtəlif  sahələrində   mühüm   yer  tutduğunu göstərmək istəmişdir. «Leyli və Məcnun» poemasında Nizami yazrr: Heybəsindən yaxşı paltar çıxartdı, Təpədən dırnağa qədər onu örtdü. Bununla yanaşı, həmin əsərdə çulun adma da rast gəlirik. Başqa bir yerdə «Yeddi gözəl» əsərində deyilir:
Ev sahibi seçmə döşəmələri, Rum parçaları,nəfis Çin (ipəkləri) Fərş - fərş gözəl xalılar -
Ki, onların parıltısmdan ürək və könüllər açılırdı -Şahm xuraman xətl atmın ayağı altma atdı. «Xosrov və Şirin» poemasmda çuval haqqında deyilir: Diri ikən əhvalımız pərişandır, Çünki vəhşi qurdlarla bir çuvaldayıq. Xalçaçılıq sənətində rəng calarları ilə naxışların bir-birinə uyğun gəlməsi, uzlaşmaya diqqət verilməsi mühüm xüsusiyyətdir.Aydm məsələdir ki, hər bir xalça hasilə gəlməzdən əvvəl harada və nə məqsədlə istifadə olunacağma görə qabaq-cadan usta tərəfindən müəyyənləşdirilir.Burada xalçanm həcmi ilə yanaşı həmçinin naxışları və bəzək üsulları da mütləq nəzərə alınmalıdır.Belə ki, xalçalar böyük saraylarm döşəməsini bəzəyirsə, onun həcmi də nisbətən böyük olmalıdır.Qonaq otaqları üçün nəzərdə tutulursa və divarlarda bəzək üçün istifadə olunursa, nisbətən fərqli olub müxtəlif həcmlərdə ola bilər.Əgər aynabəndlərin döşəməsini örtmək üçün   istifadə   olunursa,   bunun   üçün   uzunsov   növlü   ensiz   palaz   da   salmaq mümkündür.
Nizaminin əsərlərində tez-tez çadır və pərdə sözlərinə də rast gəlmək mümkündür. Təəssüf ki,bunlarm yalnız adları çəkilir.Bu xalça məmulatlarma dair ətraflı məlumat almaq mümkün deyildir.Lakin təsvirlər Azərbaycanda nəfiz xalçalar və xalça məmulatları toxunduğuna şübhə doğurmur.Məharətli xalça ustalarından riyazi dəqiqliklə zərif naxışları və həndəsi ornamentləri həkk etmək bacarığı tələb olunur ki,buna da yerli ustalar nail ola bilmişlər.
Xalçaçılar öz duyğu və hisslərini bəzəklərin ahənginə ötürüb onlarm daha canlı olmasını  təmin  etmişlər.   Xalçalardakı  naxışlarda  və   bəzəklərdə   xalq   folklor

nümunələrindən də nişanələr mövcuddur, məsələn butalar və s. Zərgər işləri sənətkarhqda necə zərif və incə bir iş hesab olunursa, xalçalarda da gərgin əməyin bəhrəsi açıq sezilir,burada hər ilmənin öz yeri olmahdır.Toxunuşun özündə bir qayda hökm sürdüyü aydındır.Hər bir naxış müəyyən qaydaya əsasən toxunur,əks təqdirdə cizgidən kənara çıxma toxunuşda bir yanhşhq olduğunu ortaya cıxara bilər. Bu xüsusda Nizami «Leyli və Məcnun» əsərində cox gözəl demişdir: Hər şeydə ki,tarazhq əlaməti var, Bir ustadın varhğının şahididir.
Rasim Əfəndinin bütövlükdə XII - XIII əsrlərdəki ornamentlərlə xalça məmulatlarındakı özünəməxsusluğu ayırd etməsi haqqmda aşağıdakı fıkri maraq doğurur. O, «Azərbaycan dekorativ - tətbiqi sənətləri «orta əsrlər»» kitabmda yazır: «XII - XIII əsrlərdə sənət nümunələrimizin bədii tərtibatmda daha cox həndəsi, stilizə edilmiş nəbati ornament motivlərindən, insan və fantastik heyvan təsvir-lərindən istifadə edilmişdir.Lakin bunlar daha keçmiş dövrün sənət nümunələri üzərində rast gəlinən bəzəklər kimi lakonik, monumental bir səpgidə deyil, xırdalanmış şəkildə təsvir olunurdu.XlY əsrin axırı XY əsrin əvvəllərindən başlayaraq sənət nümunələrimiz üzərində nisbətən real səpgidə işlənmiş nəbati bəzəklərin üstün gəldiyini görürük.Yerli mühitə,onun əhalisinin zövqünə uyğun gələn ornament motivləri və kompozisiya priyomları bundan sonra sənət nümunələrimizin ayrılmaz bir hissəsinə cevrilir».
Xalçaçılıq məmulatlarmın məişətdəki yeri əvəzolunmazdır.
«Yeddi gözəl» əsərində Nizami yazır:
Taxtı qurub fərşi döşədilər.
Şair burada fərşdən taxtm üzərinə sərilməkdən ötrü istifadə olunduğunu qeyd etməsi onu deməyə əsas verir ki,fərşin özü də müxtəlif ölçülərə malik olmuşdur.
«Isgəndərnamə»də deyilir: Gavə bayrağından uca bir bayraq olaraq, Mahçasma mavi ipək çəkdi, Sənubər sütunu - əlli əriş, Onu bəzəklərlə bəzəmişdilər.
Buradan da göründüyü kimi, ipəkdən toxunulan bayraq da bəzəklərlə bəzədilir. Beləliklə, Nizami Gəncəvinin əsərlərində yer alan xalça və xalçaçıhq məmulatları haqqmda qeyd olunanların da bütövlükdə Azərbaycan xalçaçıhğının öyrənilməsində əhəmiyyəti vardır.Bu xüsüsda
Azərbaycanın xalçaçıhq sənətinin inkişaf tarixinin öyrənilməsində Röya Tağıyevanm «Azərbaycan xalçası» adli kitabınm rolu yüksəkdir.

